
1. XUSTIFICACION E DESCRICION DO PROXECTO.
1.1. Xustificacion.

O 15 de novembro de 2016 o Pleno do Congreso dos Deputados aprobou, por unanimidade, unha
Proposicién non de lei pola que se instaba ao Goberno a promover a subscricién dun Pacto de Estado
en materia de Violencia de Xénero. Pola sua parte, a Comision de Igualdade do Senado decidiu, o 21
de decembro de 2016, a creacién dunha ponencia que estudase e avaliase, en materia de Violencia de
xénero, os aspectos de prevencion, proteccidn e reparacidn das vitimas, analizase a estratexia para
alcanzar e implementar un Pacto de Estado contra a Violencia de Xénero e examinase a Lei Orgdnica
1/2004, de 28 de decembro.

Que a medida 64 do Informe da Subcomisidn para un Pacto de Estado en materia de violencia de xénero
recolle a necesidade de establecer un sistema de acompanamento e de axuda na toma de decisiéns a
mulleres vitimas da violencia de xénero, co fin de evitar a sUa desproteccion e garantir o dereito a
asistencia social integral prevista no artigo 19 da Lei Organica 1/2004. Pola sta banda a medida 91 do
Informe da ponencia do Senado de estudo para a elaboracién de estratexias contra a violencia de
xénero recolle a conveniencia de asegurar coas Comunidades Auténomas competentes na materia, a
atencidn psicoldxica para todas as vitimas e as suas fillas e fillos.

Por outra banda, o Colexio Oficial de Psicoloxia de Galicia ten entre os seus fins fomentar a promocién
e desenvolvemento técnico e cientifico da profesién e da ciencia psicoldxica, a solidariedade
profesional e o servizo da profesion & sociedade; asi como exercer cantas funciéns lle sexan
encomendadas pola administracién publica colaborando con ela para o mellor cumprimento dos seus
fins.

1.2. Descricion.

A luz do exposto no punto anterior, desde a Vicepresidencia e Conselleria de Presidencia,
Administraciéns Publicas e Xustiza establécese un convenio de colaboracién co Colexio Oficial de
Psicoloxia de Galicia para a Quenda de garda psicoldxica especializada e permanente, para mulleres e
os seus fillos e fillas menores, que sofren violencia de xénero na Comunidade Auténoma de Galicia.

O obxectivo xeral da quenda de garda é prestar unha asistencia psicoldxica especializada e inmediata
as persoas afectadas pola violencia de xénero, na situacién de urxencia nos diferentes escenarios (sede
policial, xudicial, domicilio etc.), as 24 horas do dia, os 365 dias do ano en todos os partidos xudiciais
da nosa Comunidade Auténoma cando non exista no territorio ningln servizo publico de atencién
psicoldxica. De existir este servizo, a quenda funcionara féra do horario deste, ou cando os servizos do
territorio non tefian dispofiibilidade debidamente xustificada..

Esta quenda de garda é un servizo publico e gratuito para as mulleres e menores aos que vai dirixido.

2. NATUREZA DA QUENDA DE GARDA.
2.1. Principios reitores.

- Perspectiva de xénero e de dereitos humanos.

- Enfoque dos dereitos dos nenos e nenas e adolescentes.
- Especializacion no enfoque de trauma e disociacion.

- Respecto e privacidade.

- Accion sen dano.

- Coordinacion e colaboracidn.

2.2. Obxectivos.
2.2.1 Obxectivo xeral.

Prestar atencidn de caracter inmediato as posibles situaciéns de urxencia. A atencién prestarase a
requirimento das Forzas e Corpos de Seguridade, asi como dos xulgados con competencia de violencia
de xénero, naqueles casos nos que se cumpran os criterios para activacion deste dispositivo e poderase
prestar as 24 horas do dia, os 365 dias do ano, en todos os partidos xudiciais da Comunidade Auténoma
de Galicia, cando non exista no territorio ningln servizo publico de atencidn psicoldxica, e féra do
horario deste, ou cando os servizos do territorio non teiian dispofiibilidade debidamente xustificada.

2.2.2 Obxectivos especificos.

O servizo de quenda de garda psicoldxica especializada e permanente para mulleres e os seus fillos e
fillas menores afectados/as por violencia de xénero ten como obxectivos especificos:

- Prestar unha atencién psicoldxica avanzada, especifica e adecuada 6 contexto.

- Detectar as necesidades psicoldxicas da persoa en situacién de violencia de xénero e axudarlle a
entender e visibilizar tamén as dos seus fillos e/ou fillas nesa situacion e facilitar a sta cobertura.

- Asegurar o funcionamento adaptativo bdsico da persoa na situacién que estd a afrontar.

- Previr a posibilidade de vitimizacion secundaria.

2.3. Estrutura.
2.3.1. Coordinacion.
O recurso contara coa figura da coordinacién e unha rede de psicélogos e psicélogas de urxencia

especializados/as na abordaxe da violencia de xénero, do trauma e da intervencidon en emerxencias,
distribuidos por toda a comunidade auténoma.

2.3.2. Listaxe de psicdlogas/os pertencentes ao servizo non activables.

Integrada por todos aqueles psicdlogos e psicdlogas que solicitan a sia entrada no servizo, cumprindo
os criterios de estar en situacidn de alta colexial e ao corrente no pago das cotas colexiais.

2.3.3. Listaxe de psicdlogas/os pertencentes a quenda activables.

Integrada por aquelas psicélogas e psicdlogos que solicitan a sta entrada ao servizo e cumpren os
criterios para figurar na quenda e ser activables (ver 5.1.2. Acceso a quenda activables).

2.4. Entidades derivantes.

As entidades derivantes que poden activar o servizo de quenda de garda psicoléxica especializada e
permanente para mulleres e os seus fillos e fillas menores afectados/as por violencia de xénero son as
seguintes:

- Forzas e Corpos de Seguridade do Estado radicados en Galicia, Policia Autondmica e Policia Local de
Galicia.
- Xulgados nos que se estea a tramitar un suposto de violencia de xénero.

2.5. Situacions de activacion.

Situacidns nas que a persoa afectada, tras ser informada do dereito da atencién psicoldxica, precise e
solicite esta atenciéon de urxencia. O servizo activarase nos casos de urxencia e en momentos
inmediatamente posteriores a terse producido un incidente violento ou agresivo, de gravidade alta ou
extrema, e asi valorada pola entidade derivante, e cando non exista no territorio ningln servizo publico
de atencidn psicoldxica. De existir este servizo, a quenda funcionara féra do horario deste, ou cando os
servizos do territorio non tefian dispofiibilidade debidamente xustificada.

3. PROTOCOLO DE ACTIVACION.
3.1. Acceso a quenda de garda.
Poderan ser usuarias desta quenda:

- Mulleres e os seus fillos ou fillas afectadas pola violencia de xénero.

- Que se atope nunha situacidn de urxencia derivada da situacidn de violencia de xénero dentro do
contexto dunha actuacion policial ou xudicial.

- Que solicite a atencién voluntariamente tras ser informada deste dereito.

- Que resida en Galicia.

O procedemento de activacién comezard cunha chamada das Forzas e Corpos de Seguridade ou
xulgado competente en violencia de xénero ao Teléfono de Informacién as Mulleres, 900 400 273,
operativo as 24 horas dos 365 dias ao ano e, sempre que sexa posible, en funciéon dos recursos
dispofiibles no momento da solicitude. Desde o Teléfono de Informacién as Mulleres poranse en
contacto co psicélogo ou psicdloga da quenda de garda correspondente para garantir a sia presenza
inmediata no lugar sinalado pola entidade derivante, sempre que se trate dun caso de violencia de
xénero e cumpra cos criterios de activacion.

No suposto de que haxa menores poderanse activar a 2 psicdlogos/as.

Para a activacién do servizo, a entidade derivante debera identificar a persoa que realiza a activacién
e achegar o consentimento da vitima, segundo o modelo que se determine conxuntamente entre a
Secretaria xeral da Igualdade e o Colexio Oficial de Psicoloxia de Galicia.

3.2. Funcionamento da listaxe de psicélogos/as activables.

1. A elaboracién e actualizacion da listaxe serd levada a cabo polo Colexio Oficial de Psicoloxia de
Galicia coas persoas seleccionadas.

2. Cada vez que o Colexio actualice a listaxe, esta serd remitida simultaneamante ao Teléfono de
Informacidn as Mulleres, 900 400 273 (tam@call.es), operativo 24h os 365 dias ao ano, a Secretaria
Xeral da lIgualdade (quendapsicol.igualdade@xunta.gal) e aos e as profesionais integrantes do
listado.

3. O operador ou operadora do teléfono 900 porase en contacto coa psicéloga ou psicélogo da listaxe
a quen corresponda activar.

4. No caso de que o psicdlogo ou psicéloga non responda ao chamamento de activacidn, pasase a
seguinte persoa da listaxe de modo inmediato, non existindo tempo de espera.

5. O nimero maximo de asistencias a facturar por garda seran tres ou un maximo de 8 horas.

6. Naquelas situacions que supofian unha activaciéon e mobilizacion do psicélogo/a ao escenario da
intervencidn, e por razons alleas ao/4a profesional non se leva a cabo dita intervencidn, abonarase
un minimo, estipulado no convenio, asi como o desprazamento e o aparcamento cando estes
correspondan (cddigo para o portelo e a factura ACDSI+dd/mm/aaaa).

7. Naquelas situacions que supofian unha activacion e mobilizacion do psicélogo/a, cando tras a
intervencidn a persoa asistida decide non interpofier denuncia, abonarase o tempo de intervencién
segundo o estipulado no convenio, asi como o desprazamento e o aparcamento cando estes
correspondan (cddigo para o portelo e a factura ISD+dd/mm/aaaa)

8. A ficha de recollida de datos de usuarias e usuarios da quenda non se cumprimentara en papel,
sendn que directamente se fard nun formulario a cubrir no portelo especifico creado para a Quenda
de Garda Psicoldxica Especializada en Violencia de Xénero, cuxa direccion é
https://colexio.copgalicia.gal/

9. Na listaxe apareceran reflectidos os seguintes datos:
- Nome e apelidos.
- Ndmero de colexiacion.
- Teléfonos de contacto.
- Partido xudicial no que preste o servizo.

4. PROTOCOLO INTERVENCION.
4.1. Fase Previa: Momento de activacion telefdnica.

Recollida de informacién por parte do/a psicélogo/a sobre a intervencion. Cal é a demanda e quen a

realiza.

- Persoa ou persoas para as que se solicita o servizo. No caso en que a muller tefia fillos ou fillas, e
estes/as se atopen no escenario da intervencion, solicitarase a presenza de polo menos dous/duas
profesionais.

- Hora de activacion.

- Escenario da intervencién.

- Situacién actual: quen estd a intervir e recursos habilitados.

- Determinar persoa de contacto.

4.2. Fase Inicial.

- Chegada ao escenario da intervencion.

- Presentacion a persoa de contacto.

- Confirmacién da demanda.

- Presentacion ao resto do persoal que estea a intervir.

- Chequear cal é o estado actual da situacién e informarse das xestidns posteriores.

- Contacto coas persoas afectadas: identificarnos, cal é o noso rol, preguntar os seus nomes.

- Avaliar as diferentes necesidades na muller e nos seus fillos e fillas, prestando principalmente
atencidn as necesidades especiais que poidan presentar as persoas.

- Detectar o grado de disociacién para poder valorar a capacidade que vai ter dispofiible para recibir
informacion.

- Explicarlle ao/a axente o porqué do estado da muller e dos seus fillos e fillas, e indicarlle pautas que
faciliten a intervencién atendendo a ese estado no que se atopan (imposible comprender
secuencias complexas de informacion, preguntas sinxelas, sentarse ao seu carén para facelas,
respectar os tempos de resposta, coidado do contacto fisico...). Estas pautas son necesarias nos
psicologos/as e que estes/as lles expliquen as/aos policias e a quen vaia actuar con elas.

4.3. Fase Intermedia.
- Valoracién do estado emocional actual e historia previa.

- Intervencidns encamifiadas a orientar o presente.
- Preguntar polas suas necesidades e preocupacions.

Facilitar a expresion e xestion emocional.

4.3.1. Cos fillos e fillas:

Explicarlles o que pasou adaptando esta explicacion o estado de desenvolvemento do/a neno/a.
Pofier en palabras: “As veces as persoas ds que queremos fannos dano, e tamén poden facer dano
a aquelas persoas ds que nds queremos”, “Ainda que a tua nai te quere moito, cando alguén sufre
un montdn non estd en condicions de coidar”, “Agora mesmo estas persoas imos axudar d tua nai e
a vos, non estades solos/as”, “Se pasado un tempo vedes que a vosa nai non estd en condicions
podes chamar a este teléfono (teléfono do menor)”.

4.3.2. Coas mulleres:

Reconceptualizacién de reacciéns e normalizacion.

Asesoramento na toma de decisidns.

Axudar a identificar e activar recursos persoais externos (rede de apoio: garantir a presenza dunha
figura de apoio, ou ben por parte da sua rede ou ben dun recurso ao que se lle vaia derivar) e
internos basicos (funcidns da vida diaria).

Activar pautas de afrontamento san para os préximos dias.

Valorar a dispoiiibilidade, estado, accesibilidade e consistencia das capas de apoio e facilitar o
contacto entre eles.

Avaliacion do estado das fillas e fillos: onde estan, quen os/as atende.

Ofrecer dispofiibilidade en todo momento.

4.4, Fase Final.

Facilitar informacidn sobre os seus dereitos e de itinerarios de axuda posterior (entrega de guias /
dipticos).

Deixar claro cal é o tempo e propdsito da nosa intervencion.

Despedida.

4.5. Fase de seguimento.

Cofiecer o estado da situacion e o impacto da nosa intervencion.

Unha vez rematada a intervencidon o/a profesional do servizo entregard documento post-
intervencion policial, ou realizard as cuestidons directamente, ao/a representante das Forzas e
Corpos de Seguridade ou do Xulgado competente en violencia de xénero, que solicitou a
intervencidn. Posteriormente, introducira estes datos no portelo destinado a tal fin.

Seguimento ao mes coa muller, de 4 areas a valorar o que foi Util e o que non (apoio emocional,
decisidns que tivese que tomar, contacto coa sla rede, acompafiamento na comisaria).

5. REGULAMENTO DE REXIME INTERNO.
5.1. Criterios de acceso.
5.1.1. Acceso ao servizo como nhon activables.

Ser psicéloga ou psicdlogo colexiado e estar ao corrente no pago das cotas colexiais e non estar
incapacitado/a xudicial ou deontoloxicamente para o exercicio profesional.

Estas persoas non teran dereito a acudir ds reuniéns internas e no suposto de formacidns con aforo
limitado, teran prioridade as persoas que forman parte da listaxe de quenda activable.

5.1.2. Acceso a quenda activables.

- Estar colexiado no COPG e ao corrente do pago das cotas colexiais.

- Estar en disposicion de poder facturar ou declaracién xurada de estalo en caso de incorporacidn 3
listaxe que se confeccione para a Quenda.

- Ter contratado un seguro de responsabilidade civil profesional ou declaracién xurada de telo no caso
de incorporacidn a listaxe que se confeccione para a Quenda.

- Certificado de delitos de natureza sexual

- Cumprir os requisitos legais para o exercicio da profesion.

- Cumprir o resto de requisitos fiscais e legais aos que vefian obrigados/as pola normativa vixente.

- Ter acreditada formacidn especializada na area de xénero e igualdade, violencia de xénero e
intervencidn con menores en situaciéns de violencia de xénero (minimo de 120 horas), intervencion
en crise dentro do contexto das emerxencias (minimo de 40 horas) e na drea da psicoloxia xuridica
e forense (minimo de 40 horas). Esta formacidn ten que ser xustificada documentalmente, non
computando a cursada na Licenciatura ou Grao de Psicoloxia, e debera de proceder da formacion
regrada, asistencia a xornadas e congresos e/ou imparticion como docente de formacion nas areas
citadas.

- Contar cun minimo de experiencia profesional acreditada de tres anos en dmbitos de similares
caracteristicas, non sendo computadas horas de précticas nin voluntariado.

- Compromiso de dispoiibilidade e de intervencidn no partido xudicial ao que se adscriba.

- Compromiso de asistencia as actividades especificas organizadas polo dispositivo.

- Estar ao dia no cumprimento das sancidns que puidera ter relacionadas co exercicio da profesion.

Unha vez comprobado o cumprimento dos requisitos e trala aceptacidn dos deberes e compromisos
de funcionamento do dispositivo, a psicéloga ou psicélogo entrard a formar parte da quenda de garda.
5.2. Dereitos e deberes dos psicélogos e psicélogas da quenda de garda.

Dereitos dos psicologos e psicdlogas da quenda de garda

- Percibir como ingresos por intervencidon o importe marcado no convenio asinado coa Conselleria de
Emprego e Igualdade da Xunta de Galicia. A facturacion realizarase ao Colexio Oficial de Psicoloxia
de Galicia. A atencidn psicoldxica sera gratuita para as persoas usuarias do servizo.

- Sempre que o demanden, recibir asesoramento do COPG nos aspectos éticos e dimensidns legais
gue puideran derivarse das suas intervenciéns en cada caso.

- Recibir a certificacidn oportuna por parte do COPG da sua vinculacién & quenda de garda e da
actividade especifica desenvolvida.

- Poder renunciar a acreditacion, interrompendo asi a sua participaciéon na quenda, previo aviso ao
COPG cun mes de antelacion.

- Solicitar baixa temporal ou definitiva voluntariamente.

- Acceder, de xeito gratuito as formacions especializadas ofertadas polo dispositivo.

Deberes das psicdlogas e psicdlogos da quenda de garda

- Cumprir os obxectivos e procedementos especificados no Protocolo, preservando deste modo a
natureza e principios de actuacién da quenda de garda.

- Ter actualizado o cumprimento dos requisitos establecidos para formar parte deste dispositivo,
podendo o COPG solicitar canta documentacidn sexa precisa para tal fin.

- Achegar a informacién necesaria 4 coordinacion da quenda de garda.

- Deixar constancia de calquera incidencia.

- Realizar os informes preceptivos ou solicitados de oficio polas persoas que ostenten a coordinacién,
de maneira motivada en tempo e forma.

- Facturar polos servizos prestados na quenda.

- Dar resposta a activacién 4 maior brevidade posible desde o momento da activacién.

- Non facilitar en ningun caso o teléfono persoal ou profesional a ningunha das persoas as que se
preste atencidn e clarificarase desde o primeiro momento cal é a natureza deste servizo -urxencia-
non sendo posible a intervencién mais ala deste primeiro momento. O/A profesional do dispositivo
informara a persoa responsable do caso da necesidade de establecer un enlace entre a muller e a
sua figura de apoio, ben sexa da sua rede persoal ou da rede de servizos da comunidade, antes de
dar por pechada a intervencion de urxencia. Deste xeito garantirase un entorno de seguridade
emocional para a muller e os seus fillos/as.

- Adecuar ao protocolo as intervencidns, nos seus obxectivos e principios.

- Informar, de ser o caso, de que se deixan de cumprir algins dos criterios que facilitaron a inclusién
no dispositivo.

- Con caracter de urxencia, dar conta 4 coordinacion de toda aquela informacién que puidera ser
relevante na orde de evitar posibles danos a terceiras persoas.

- Asistir a un minimo do 80% do programa formativo anual proposto desde a coordinacién da quenda
de garda ou acreditar esta porcentaxe de horas formativas en tematicas vinculadas ao dispositivo.

- En caso de non cumprir cos deberes recollidos neste regulamento, a responsabilidade final das
consecuencias derivadas do devandito incumprimento correrdn a cargo da psicéloga ou psicélogo
responsable.

5.3. Baixa na quenda de garda.

A baixa na quenda podera ser temporal ou definitiva e a sla vez voluntaria ou obrigatoria.

5.3.1. Baixa temporal.

- A peticién da persoa interesada: presentando por escrito a solicitude e os motivos da baixa a
coordinacién da quenda de garda. Esta baixa non excedera de 1 ano desde o momento no que se

realiza a solicitude de baixa temporal, converténdose de modo automatico, esta baixa temporal en
definitiva se non é solicitada a sua reincorporacién antes do remate do prazo.

- Se deixa de estar vixente algun dos criterios de entrada na quenda durante un tempo.

- Por ter pendente de cumprimento unha sancién firme relativa ao exercicio profesional, ata que se
realice o cumprimento absoluto da mesma.

- Por non acudir ao 80% da formacién obrigatoria.

- Avreincorporacién 4 quenda sera directa unha vez que se solicite dentro do prazo mencionado.

5.3.2 Baixa definitiva.

- Apeticidn da persoa interesada. Esta comunicara en escrito dirixido 4 coordinacién da quenda a sua
vontade de causar baixa definitiva.

- Se deixa de estar vixente alguin dos criterios de entrada na quenda de modo indefinido e/ou
definitivo.

- En ambos os dous supostos, as persoas integrantes da quenda estaran obrigadas a rematar as
obrigas derivadas das intervencions realizadas (remitir informes, facturas, etc.).

- Por incumprimento dos deberes do presente regulamento ou dalgun dos requisitos legais para o
exercicio da psicoloxia. Desde a coordinacidn da quenda de garda informarase por escrito do motivo
da baixa a persoa interesada, elevarase a Xunta de Goberno, que previo a stia andlise podera facela
efectiva.

